
1. Իրավական ակտի ընդունման անհրաժեշտությունը
 «Հայաստանի Հանրապետության կառավարության 2019 թվականի փետրվարի 28-ի թիվ 202-Ն որոշման մեջ փոփոխություններ կատարելու մասին» որոշման նախագծի (այսուհետ Նախագիծ) ընդունումը պայմանավորված է Հայաստանի Հանրապետության կառավարության 2023 թվականի նոյեմբերի 23-ի N2017-Ն որոշման /այսուհետ Որոշում/ 3-րդ կետի կատարումն ապահովելու անհրաժեշտությամբ։
2. Առաջարկվող կարգավորման նպատակը և բնույթը
Որոշման հավելվածի 8-րդ, 9-րդ և 10-րդ կետերի դրույթներին համապատասխան՝ թույլատվական փաստաթղթերի տրամադրման և դրանց ստացման համար ներկայացվող անհրաժեշտ փաստաթղթերի ներկայացման ժամկետների փոփոխման անհրաժեշտությունից ելնելով՝ Նախագծով առաջարկվում է փոփոխություն կատարել ՀՀ Առողջապահության նախարարության իրավասության շրջանակներում տրամադրվող թույլատվական փաստաթղթերի տրամադրման կարգում՝ սահմանելով թույլատվական փաստաթղթերի տրամադրման համար 1 օրյա ժամկետ»: 
Առաջարկվում է Հայաստանի Հանրապետության կառավարության 2019 թվականի հոկտեմբերի 29-ի N202-Ն որոշուման մեջ իրականացնել սույն որոշումից բխող փոփոխություններ, մասնավորապես  թույլատվական փաստաթղթերի տրամադրման ժամկետները սահմանվել մեկ աշխատանքային օր: 
 3․ Նախագծի մշակման գործընթացում ներգրավված ինստիտուտները 
Նախագիծը մշակվել է Առողջապահության նախարարության դեղորայքային քաղաքականության և բժշկական տեխնոլոգիաների վարչության կողմից:
4․ Ակնկալվող արդյունքը 
     Նախագծով կապահովվի Հայաստանի Հանրապետության կառավարության 2023 թվականի նոյեմբերի 23-ի N2017-Ն որոշման 3-րդ կետով սահմանված պահանջը, մասնավորապես գործող որոշմամբ հաստատված 25-րդ կետում  սահմանված է, որ  Ներմուծման հավաստագիր ստանալու համար սահմանված է  7 աշխատանքային օր, որից  5 աշխատանքային օրը նախատեսված է  «Թույլատվական փաստաթղթեր (sw.gov.am)» էլեկտրոնային համակարգի միջոցով փորձագիտական կենտրոնի կողմից փորձագիտական եզրակացությունը տրամադրելու համար, իսկ 2 աշխատանքային օրը` ներմուծման հավաստագիր տրամադրելու համար: Նախագծով առաջարկվում է 7 աշխատանքային օրը փոխարինել 6 աշխատանքային օրով: 
    29-րդ կետով սահմանված է, որ  Լիազոր մարմինը փորձագիտական եզրակացությունն ստանալուց հետո 2 աշխատանքային օրվա ընթացքում հայտը բավարարում կամ մերժում է: Նախագծով առաջարկվում է 2 աշխատանքային օրը փոխարինել  1 աշխատանքային օրով: 
   52-րդ կետում լիազոր մարմինը հայտն ստանալուց հետո առավելագույնը 2 աշխատանքային օրվա ընթացքում «Դեղերի մասին» Հայաստանի Հանրապետության օրենքի 21-րդ հոդվածի 6-րդ մասի 4-րդ կետի համաձայն ընդունում է չգրանցված դեղի ներմուծումը թույլատրելու վերաբերյալ հրաման, որի հիման վրա տրամադրում է էլեկտրոնային հավաստագիր՝ «Թույլատվական փաստաթղթեր (sw.gov.am)» էլեկտրոնային համակարգի միջոցով: նախագծով սահմանվել է 2 աշխատանքային օրը փոխարինել 1 աշխատանքային օրով:

5․Կապը ռազմավարական փաստաթղթերի հետ
Նախագիծը չի բխում ռազմավարական փաստաթղթերից, մասնավորապես՝ Հայաստանի վերափոխման մինչև 2050 թվականի ռազմավարությունից,  ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրից։

6․ Լրացուցիչ ֆինանսական միջոցների անհրաժեշտության վերաբերյալ
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:

7․ Պետական բյուջեի եկամուտներում և ծախսերում սպասվելիք փոփոխությունների վերաբերյալ

